
It is with profound pleasure that we celebrate the launch of the inaugural edition of “Inou Dengah
UiTM Mukah?”. ‘Inou dengah, ’ which translates to ‘what is up’, brings you essential news and
updates about the UiTM Mukah Campus. The unique combination with the Melanau terminology
‘inou dengah’ is significantly related to the concept of connectedness that we forge with the local
community.

As the new Editor-in-Chief and on behalf of the Editorial Team, I would like to extend a warm
welcome to the readers. With your support as readers, I see bright prospects for this Inou Dengah to
serve the UiTM community better. I take this opportunity to thank our authors, editors, and all who
have volunteered to contribute to the success of this inaugural publication. I close this message by
inviting everyone to submit your articles. We hope to hear from you soon.

UiTM Cawangan Sarawak Kampus Mukah telah
menganjurkan program “Berloyar Dengan VC”
bersempena lawatan rasmi julung kali Profesor Datuk
Teknologis (Ts.) Dr. Hajah Roziah Mohd Janor, Naib
Canselor Universiti Teknologi MARA (UiTM) ke Kampus
Mukah sejak kampus baharu tersebut mula beroperasi
secara rasmi pada 16 November 2015. Kunjungan
tersebut turut disertai oleh Prof. Dato Dr. Jamil Hj.
Hamali, Rektor UiTM Cawangan Sarawak, Prof. Teknologis
(Ts.) Dr. Nor Hayati Saad, Penolong Naib Canselor
(Strategi) Universiti Teknologi MARA serta pengurusan
kanan UiTM Cawangan Sarawak dan juga rombongan dari
UiTM Shah Alam. Ketibaan beliau di Dewan Sri Balau,
UiTM Kampus Mukah disambut meriah dengan
persembahan tarian selamat datang oleh pelajar-pelajar
UiTM Kampus Mukah dalam kostum pelbagai etnik
Sarawak serta berlatar bekalangkan muzik iringan
tradisional Melanau yang begitu sinonim dengan Mukah.

Program yang berlangsung secara santai
memukau hadirin dengan jenaka bersahaja Naib Canselor
UiTM dalam berbincang dan berkongsi idea untuk
menyerlahkan lagi ‘visibility’ UiTM Kampus Mukah
sebagai satu-satunya universiti awam di zon tengah
wilayah Sarawak. Antara perkongsian beliau adalah untuk
menjadikan UiTM Kampus Mukah sebagai pusat
penyelidikan dan kecemerlangan yang bakal menerima
kunjungan penyelidik-penyelidik bukan sahaja dari dalam
negara malah mampu mewujudkan kolaborasi
penyelidikan bersama penyelidik di peringkat
antarabangsa seperti dalam bidang industri farmaseutikal
berasaskan tumbuhan herba di Sarawak dan juga
berkaitan komputer yang melibatkan Internet of Things
(IoT) serta artificial intelligent (AI) yang boleh
diperluaskan dalam sektor pertanian pintar dan
seumpamanya. Beliau juga memberikan kata-kata
semangat dan motivasi kepada warga UiTM Kampus
Mukah untuk untuk sama-sama berusaha seiring dengan
pelan strategik UiTM ke arah menjadi universiti
terkemuka dunia menjelang tahun 2025 atau Globally
Renowned University 2025 (GRU 2025).

Lawatan julung kali Naib Canselor Universiti
Teknologi MARA tersebut ke UiTM Kampus Mukah ini
sungguh bermakna kerana beliau merupakan Naib
Canselor wanita pertama yang pernah dilantik
menyandang jawatan tersebut sejak 65 tahun institusi ini
diwujudkan. Di samping sesi bual bicara “Berloyar
Dengan VC”, program lawatan beliau turut dimeriahkan
dengan pameran STEM serta pencapaian penyelidikan
dan inovasi oleh pensyarah-pensyarah UiTM Kampus
Mukah yang telah memenangi pelbagai pengiktirafan di
peringkat kebangsaan dan antarabangsa. Sebagai
simbolik lawatan pertama ke Kampus Mukah beliau turut
berpeluang menanam sepohon anak pokok pain bintang
(Araucaria heterophylla) di perkarangan Dewan Sri Balau
serta melepaskan anak ikan ke kolam Pusat Akua dan
Agrotek. Majlis berakhir dengan beliau merasmikan
pelancaran ‘Foodbank’ UiTM Kampus Mukah serta
menyampaikan sumbangan bakul makanan daripada
‘Foodbank’ kepada pelajar-pelajar yang terpilih.
Majlis turut menyaksikan penyampaian cek sumbangan
dana ‘FoodBank’ kepada Prof. Madya Dr. Saimi Bujang,
Penolong Rektor UiTM Kampus Mukah oleh KP Mukah
Development Sdn Bhd melalui GFM Services Berhad
berjumlah RM2000 serta Unit Zakat, Sedekah dan Wakaf
UiTM Cawangan Sarawak berjumlah RM1000.

Program Berloyar dengan VC

YBHG. PROF  DATUK TEKNOLOGIS (TS.) 

DR. HAJAH ROZIAH MOHD JANOR
Disediakan oleh: Yahutazi Chik

“…untuk menjadikan UiTM Kampus
Mukah sebagai pusat penyelidikan dan 
kecemerlangan yang bakal menerima

kunjungan penyelidik-penyelidik bukan
sahaja dari dalam negara malah
mampu mewujudkan kolaborasi

penyelidikan bersama penyelidik di 
peringkat antarabangsa..”


